
XORIJIY VALYUTANI SOTIB OLISH VA SOTISH BOʻYICHA SHARTNOMA  

OMMAVIY OFERTA 

Ushbu Ommaviy ofertada “Hamkorbank” ATB va tadbirkorlik subyektlari oʻrtasida 

masofaviy bank xizmatlari orqali xorijiy valyutani sotib olish va sotish shartlari keltirilgan. 

Mazkur ommaviy ofertaga koʻra mijoz xorijiy valyutani sotib olish va sotish majburiyatini oladi. 

Ushbu Ommaviy ofertada koʻrsatilgan harakatlarning bajarilishi Mijozning ushbu Ommaviy 

ofertada belgilangan shartlarda, tartibda va hajmlarda Ommaviy ofertani tuzishga roziligining 

bildiradi va tasdiqlaydi. Quyida keltirilgan Ommaviy oferta matni “Hamkorbank” ATBning 

Internet Banking dasturi orqali roʻyxatdan oʻtgan barcha tadbirkorlik subyektlariga – Oʻzbekiston 

Respublikasi Fuqarolik kodeksining 358, 367, 369 va 370-moddalariga muvofiq Shartnoma tuzish 

boʻyicha rasmiy ommaviy taklif hisoblanadi. Mazkur Ommaviy ofertada quyidagi jumlalar: 

“shartnoma” va “ommaviy oferta” – kontekstdan kelib chiqib, bir hil maʼnoni anglatadi. 

I. Umumiy qoidalar 

1.1. Ushbu oferta chet el kapitali ishtirokidagi "Hamkorbank" aksionerlik tijorat banki 

(bundan keyin "BANK" deb yuritiladi) hamda tizim ishtirokchisi (bundan keyin "MIJOZ" deb 

yuritiladi) oʻrtasida elektron tarzda tuzildi. Shartnoma "masofadan xizmat koʻrsatish tizimi" 

(keyingi oʻrinlarda "tizim" deb yuritiladi) dagi "Zayavka na pokupku-prodaju inostrannoy 

valyutы" moduli orqali masofadan turib xorijiy valyutani sotib olish yoki sotish uchun amal qiladi. 

Mazkur oferta shartnomani tasdiqlash orqali mijoz bank tomonidan belgilangan kurs boʻyicha 

xorijiy valyutani sotib olish yoki sotishga rozilik beradi. 

1.2. Tizimda ishlash uchun mijoz internet tarmogʻiga ulanish imkonini beruvchi qurilma 

(uskuna), internet aloqasiga ega boʻlishi lozim. Mijoz tomonidan tizim orqali yuborilgan 

buyurtmalarning va toʻlov hujjatlarini asl nusxalari bank tomonidan talab etilmaydi. "Tizim" bank 

mulki hisoblanadi. 

1.3. Mijoz bilan aloqa bogʻlash usuli: mazkur shartnomaning XIII bobida koʻrsatib oʻtilgan 

rekvizitlar, shu jumladan cheklanmagan holda mijozning yuridik manzili, telefon 

raqami:_____________ (vakilning uyali aloqa raqami).  

1.4. Bank bilan aloqa bogʻlash usuli: mazkur shartnomaning XIII bobida koʻrsatib oʻtilgan 

rekvizitlar, shu jumladan cheklanmagan holda 0 800 1 200 200 hamda 1256 (pullik) raqamlar.   

1.5.  

II. Shartnoma predmeti 

2.1. Bank mazkur Shartnomada belgilangan shartlar va tartibda haq evaziga Mijozga uning 

buyurtmasida koʻrsatilgan miqdordagi xorijiy valyutani sotish yoki sotib olishni, Mijoz esa 

buyurtmada belgilangan miqdorda xorijiy valyutani sotib olish yoki sotish majburiyatini oladi. 

Xorijiy valyutani sotib olish va sotish boʻyicha bank xizmati haqi mikdori summaga nisbatan foiz 

koʻrinishida buyurtmada koʻrsatiladi. Ushbu "Tizim" orqali mijoz "Oʻzbekiston Respublikasida 

valyuta operatsiyalarini amalga oshirish" qoidalariga asosan xorijiy valyuta sotib olish yoki sotish 

uchun masofadan turib buyurtma taqdim qilish va xisob kitoblarni amalga oshirishi mumkin. 

Buyurtmada qayd etilgan maʼlumotlarning haqqoniyligi yuzasidan javobgarlik buyurtmani taqdim 

etgan xoʻjalik yurituvchi subyekt zimmasiga yuklatiladi. 

 

 

 

 

III.  Mijoz uchun masofadan xizmat koʻrsatish tizimi 

3.1.  Masofadan xizmat koʻrsatish tizimi orqali mijoz va bank oʻrtasida axborot almashinuvi 

hamda mijoz tomonidan masofadan turib buyurtma taqdim qilishi va xisob kitoblar "Hamkorbank" 

ATB tomonidan oʻrnatilgan vaqt oraligʻida amalga oshiriladi; 

3.2. Mijoz tizimning Internet Banking dasturga internet tarmogʻiga ulanish imkonini 

beruvchi qurilma orqali internet tarmogʻiga kirib, Hamkorbank ATB http://www.hamkorbank.uz/ 

veb-saytidagi yuridik shaxslar uchun "Internet Banking" boʻlimidan "Zayavka na pokupku-

prodaju inostrannoy valyutы" modulini tanlaydi; 

3.3. "Internet Banking" tizimiga mijoz oʻziga biriktirilgan ikey elektron kalit (elektron 

raqamli imzo) orqali login va parol bilan kiradi. 

 

IV.  Mijoz huquqlari 

4.1. Mijoz xorijiy valyutani sotib olish yoki bankka sotish boʻyicha Bank kurslari bilan 

tanishishga haqli. 

4.2. Xorijiy valyutani sotib olish yoki bankka sotishda bank tomonidan tasdiqlangan shaklda 

buyurtma taqdim qilish; 

4.3. Sotib olingan yoki sotilgan valyuta mablagʻlar toʻgʻrisida bankdan maʼlumotlar olish; 

4.4. Maxsus valyuta hisobvaragʻidan ilgari chiqarilgan va foydalanilmagan, shuningdek 

boshqa sabablarga koʻra qaytarilgan chet el valyutasi uch bank ish kuni mobaynida sotilishini 

amalga oshirish yoki buyurtmada koʻrsatilgan maqsadlar uchun takroran oʻtkazish. 

 

V.  Bankning huquqlari 

5.1. "Oʻzbekiston Respublikasida valyuta operatsiyalarini amalga oshirish" qoidalariga yoki 

amaldagi qonunchilik hujjatlariga zid boʻlgan buyurtmani rad etishga. 

5.2. Mijoz tomonidan sotib olinib, maxsus valyuta hisobvaragʻiga (22614) kiritilgan vaqtdan 

eʼtiboran yetti bank ish kuni mobaynida foydalanilmagan valyuta mablagʻlari, ushbu muddat 

tugagandan keyingi bank ish kunidan kechiktirilmagan holda bank tomonidan akseptsiz ravishda 

qayta sotish. 

5.3. Oʻzbekiston Respublikasining jinoiy faoliyatdan olingan daromadlarni 

legallashtirishga, terrorizmni moliyalashtirishga va ommaviy qirgʻin qurolini tarqatishni 

moliyalashtirishga qarshi kurashish sohasiga oid meʼyoriy hujjatlarga muvofiq lozim darajada 

tekshirish va operatsiyaga doir tegishli hujjatlarni talab qilib olish. 

5.4. Oʻzbekiston Respublikasining jinoiy faoliyatdan olingan daromadlarni 

legallashtirishga, terrorizmni moliyalashtirishga va ommaviy qirgʻin qurolini tarqatishni 

moliyalashtirishga qarshi kurashish sohasiga oid meʼyoriy hujjatlarga muvofiq soʻralgan hujjat va 

maʼlumotlar taqdim qilinmaganda yoki jinoiy faoliyatdan olingan daromadlarni legallashtirishga, 

terrorizmni moliyalashtirishga va ommaviy qirgʻin qurolini tarqatishni moliyalashtirishga qarshi 

kurashish boʻyicha ichki nazorat qoidalarida belgilangan boshqa xollarda mijoz bilan amaliy ish 

munosabatlariga kirishishni yoki mijozning operatsiyalarini amalga oshirishni rad etish. 

5.5. Mijoz yoki uning operatsiyalari xalqaro va milliy sanksiyalar taʼsir doirasiga tushganda, 

tushish havfi mavjud boʻlganda yoki xalqaro va milliy sanksiya taʼsir doirasiga tushishini aniqlash 

imkoniyati boʻlmaganda, operatsiyani oʻrganish maqsadida qoʻshimcha maʼlumotlarni soʻrash, 

operatsiya miqdorini chegaralash, amaliyotlarni rad etish. 

5.6. Mijoz hisobvaragʻiga kelib tushgan mablagʻlarni kelib tushgan mablagʻ sanksiya va 

taqiqlardan xoli ekanligi aniqlangunga qadar vaqtincha alohida tranzit hisobvaraqda saqlash; 

5.7. Mijoz yoki uning operatsiyalari sanksiya va taqiqlardan xoli ekanligi boʻyicha mustaqil 

ekspert yoki nufuzli konsalting kompaniyasi xulosasini talab qilish. 

5.8. Mijoz tomonidan qasddan notoʻgʻri boʻlgan hujjatlar taqdim etilganda yoki qonun 

hujjatlariga muvofiq soʻraladigan hujjatlar taqdim etilmaganda operatsiyalarni amalga oshirishni 

rad etish. 

5.9. Qonun hujjatlarida nazarda tutilgan boshqa hollarda operatsiyalarni amalga oshirishni 

rad etish. 

 

VI.  Mijoz majburiyatlari 

6.1. Xorijiy valyuta sotib olish uchun yetarli miqdorda milliy valyutani zahira qilish 

maqsadida (22613) hisobvaragʻ va xarid qilingan xorijiy valyutani oʻtkazish uchun maxsus valyuta 

hisobvaragʻ (22614) ochish. 

6.2. Importdan tashqari maqsadlarda xorijiy valyuta sotib olishda (kredit shartnoma, 

dividendlar va boshqa daromadlarni repatriatsiya qilish uchun bayonnoma, xizmat safariga 

yuborish bilan bogʻlik xujjatlar va x.k) tasdiqlangan xujjatlarning skanerlangan nusxasini 

modulning "Dokumentы" qismiga biriktirish; 

6.3. Buyurtmada koʻrsatilgan xorijiy valyutani xarid qilish uchun, milliy valyutada yetarli 

mablagʻlari boʻlishi. 

6.4. Maxsus valyuta hisobvaraqlariga kiritilgan mablagʻlarni qatʼiy ravishda buyurtmalarda 

koʻrsatilgan maqsadlar uchun sarflash. 

6.5. Sotib olinib, maxsus valyuta hisobvaragʻiga kiritilgan vaqtdan eʼtiboran 7 (yetti) bank 

ish kuni mobaynida foydalanilmagan valyuta mablagʻlarini bankka qayta sotish. 

6.6. Oʻzbekiston Respublikasining jinoiy faoliyatdan olingan daromadlarni 

legallashtirishga, terrorizmni moliyalashtirishga va ommaviy qirgʻin qurolini tarqatishni 

moliyalashtirishga qarshi kurashish sohasiga oid meʼyoriy hujjatlarda nazarda tutilgan hollarda 

Bankning soʻroviga asosan lozim darajada tekshirish va operatsiyaga doir tegishli hujjatlarni 

taqdim qilish. 

6.7. Oʻz faoliyati bilan bogʻliq bank operatsiyalarining xalqaro va milliy sanksiyalar 

talablariga muvofiqligini oʻrganib borish. 

6.8. Xalqaro va milliy sanksiya talablarini buzmaslik, qasddan chetlab oʻtishga urinmaslik. 

6.9. Oʻz faoliyati bilan bogʻliq bank operatsiyalarining xalqaro va milliy sanksiyalar 

taʼsiriga aloqadorligi aniqlanganda, bu toʻgʻrisida bankka yozma maʼlumot taqdim qilish. 

6.10. “Ariza”ni bekor qilish yoki sotib olingan valyuta mablagʻlarini qaytarib sotish, 

shartnomaning quyidagi shartlaridan birortasi oʻzgargan holda: 

a) shartnoma boʻyicha tomonlarning oʻzgarishi; 

b) shartnoma raqami yoki sanasining oʻzgarishi (ushbu holatda shartnoma yuridik 

kuchga ega boʻlmaydi); 

c) ariza boʻyicha sotib olish maqsadlarining oʻzgarishi; 

d) shartnoma boʻyicha toʻlov shartlarining oʻzgarishi (“fakt boʻyicha”, 

“akkreditiv”, “oldindan toʻlov”). 

6.11. Agar yuqoridagi holatlar roʻy bersa va mijoz tomonidan arizani bekor qilish 

toʻgʻrisida xat taqdim etilmasa, Bank mustaqil ravishda akseptsiz arizani bekor qilish huquqiga 

ega. 

 

 

 

 

VII.  Bank majburiyatlari 

7.1. Mijoz taqdim etilgan buyurtma bankning tarkibiy boʻlinma tomonidan qabul qilingan 

kundan keyingi bank ish kunidan kechiktirmasdan koʻrib chiqish; 

7.2. Qanoatlantirish toʻgʻrisida xulosa tasdiqlangan buyurtmalar boʻyicha bank va mijoz 

oʻrtasidagi barcha hisob-kitoblarni keyingi bank ish kunidan kechiktirmagan holda amalga 

oshirish; 

7.3. Mijozi tomonidan sotib olinib, maxsus valyuta hisobvaragʻiga kiritilgan vaqtdan 

eʼtiboran 7 (yetti) bank ish kuni mobaynida foydalanilmagan valyuta mablagʻlarini, ushbu muddat 

tugagandan keyingi bank ish kunidan kechiktirmagan holda sotib olish. 

7.4. Maxsus valyuta hisobvaragidan ilgari chiqarilgan va foydalanilmagan, shuningdek 

boshqa sabablarga koʻra qaytarilgan chet el valyutasi uch bank ish kuni mobaynida sotib olinishini 

amalga oshirish yoki buyurtmada koʻrsatilgan maqsadlar uchun takroran oʻtkazib berish. 

 

 



VIII. Fors-major holatlari 

8.1. Bartaraf qilib boʻlmaydigan kuchlar, holatlar (fors-major) bu tomonlarga oʻz 

majburiyatlarini bajarishga imkoniyat bermaydigan, oldindan aytib boʻlmaydigan va kutilmagan 

favqulodda holatlar, tomonlarning irodasi, istagi va faoliyatiga bogʻliq boʻlmagan sabablarga koʻra 

paydo boʻlgan tabiiy ofatlar (zilzila, yer koʻchishi, toʻfon, qurgʻoqchilik va x.k.), ijtimoiy-iqtisodiy 

vaziyatlar (harbiy harakatlar, asirga tushish, davlat manfaatini koʻzlash maqsadida import va 

eksportni taqiqlash va x.k.), xalqaro, banklararo va bankning toʻlov hamda taʼminot tizimlaridagi 

buzilishlar, bankning dasturiy taʼminotiga qaratilgan tahdidlar (uchinchi shaxslar tomonidan 

uyushtirilgan hujum). 

8.2. Fors-major vaziyatlar yuzaga kelganda tomonlar ushbu vaziyatlar bartaraf etilgunga 

qadar shartnoma boʻyicha majburiyatlarni bajarishdan ozod etiladi. 

8.3. Fors-major vaziyatlari yuzaga kelganligi va u bartaraf etilganligi haqidagi xabarlar 

tomonlarda mavjud boʻlgan barcha aloqa manbalari orqali joʻnatilishi mumkin  

 

IX.  Oshkor qilinmaydigan maʼlumotlar 

9.1. Mazkur shartnomani tuzish va uni bajarish vaqtida tomonlar bir-birlaridan olgan barcha 

maʼlumotlar oshkor etilmaydigan maʼlumotlar hisoblanadi. 

9.2. Shartnomani tuzish va shartnoma boʻyicha majburiyatlarni bajarish vaqtida 

tomonlardan biri boshqa tomonning tijorat siri hisoblangan oshkor etilmaydigan axborot va 

maʼlumotlarni maʼlumot egasining roziligisiz oshkor etganligi uchun javobgar boʻladi 

9.3. Tomonlar ushbu bilan mazkur shartnomaning qatʼiy sir saqlanishini taʼminlash va 

tomonlarning oʻzaro roziligisiz uchinchi shaxslarga ushbu maʼlumotlarni oshkor etmaslik 

majburiyatini oʻz zimmalariga oladilar. 

9.4. Mazkur talab shartnoma amalda boʻlgan vaqtda va shartnoma muddati tugagandan 

keyin uch yil mobaynida amal qiladi. 

9.5. Mazkur talablarni buzgan tomon, ushbu talabni buzish natijasida yetkazilgan zararni 

toʻliq qoplaydi. 

 

X.  Nizolarni hal qilish tartibi 

10.1. Tomonlar mazkur Shartnoma boʻyicha majburiyatlarni bajarish vaqtida yuzaga kelgan 

kelishmovchilik va bahslarni muzokara yoʻli bilan hal qilishadi. 

10.2. Oʻzaro kelishish imkoniyati mavjud boʻlmaganda, ikkinchi tomon huquqlari buzilgan 

tomonning talabiga yoki ogohlantiruvchi xatiga unda koʻrsatilgan muddatlarda javob berishi 

lozim. 

10.3. Talab yoki ogohlantiruvchi xat shaxsan taqdim etish, elektron manzilga joʻnatish yoʻli 

bilan yoki pochta xizmati orqali buyurtma xat bilan amalga oshirish mumkin. 

10.4. Oʻzaro kelishish bilan hal qilib boʻlmaydigan nizolar Oʻzbekiston Respublikasi 

qonunlari bilan oʻrnatilgan tartibda sud orqali hal qilinadi. 

 

XI.  Korupsiyaga qarshi kurashish 

11.1. Taraflar va ularning affillangan shaxslari, xodimlar yoki boshqa qatnashchilar mazkur 

shartnomaning shartlarini bajarish maqsadida va qaror qabul qilishda ikkinchi tarafga bevosita 

yoki bilvosita pul mablagʻlari, qimmatliklar yoki xizmatlar taklif etishi man etiladi; 

11.2. Taraflar va ularning affillangan shaxslari, xodimlar yoki boshqa qatnashchilar mazkur 

shartnomaning shartlarini bajarish maqsadida va ikkinchi taraf qaror qabul qilayotganda bevosita 

yoki bilvosita pul mablagʻlari, qimmatliklar yoki xizmatlar qabul qilishi man etiladi; 

11.3. Taraflar va ularning affillangan shaxslari, xodimlar yoki boshqa qatnashchilar mazkur 

shartnomaning shartlarini bajarish maqsadida va ikkinchi taraf qaror qabul qilayotganda bevosita 

yoki bilvosita pul mablagʻlari, qimmatliklar yoki xizmatlar qabul qilishdan bosh tortishlari lozim; 



11.4. Agar taraflardan biri mazkur shartnomaning shartlarini bajarish chogʻida korrupsion 

xatti-harakatlar toʻgʻrisida maʼlumot, dalil yoki shubhaga ega boʻlsa, mazkur taraf bu haqida 

ikkinchi tarafni xabardor qilish majburiyatini oladi; 

11.5. Xabardor qilingan taraf korrupsion faoliyat amalga oshirilayotgani fakti 

tasdiqlanguniga qadar mazkur shartnoma boʻyicha oʻz majburiyatlarini bajarishni toʻxtatish 

huquqiga ega. 

11.6. Taraflar boshqa tarafning vakili, xodimi va/yoki affillangan shaxslarini pora berish 

orqali oʻz tomoniga ogʻdirib olganlik natijasida yetkazilgan zararni qoplash majburiyatini oladilar. 

 

XII. Shartnomani amal qilish muddati va shartnomani muddatidan oldin bekor qilish 

12.1. Ushbu shartnoma elektron raqamli imzo orqali imzolangan taqdirda yuridik kuchga 

ega va taraflarga elektron tarzda takdim etiladi va elektron tuzilgan shartnoma hisoblanadi. 

Mazkur Shartnomaning amal qilish muddati u boʻyicha majburiyatlarning toʻliq ijro etilishiga 

qadar, yoxud "Mijoz" tomonidan berilgan buyurtmaning bekor qilinishiga qadar belgilanadi. 

12.2. Oʻzbekiston Respublikasining jinoiy faoliyatdan olingan daromadlarni 

legallashtirishga, terrorizmni moliyalashtirishga va ommaviy qirgʻin qurolini tarqatishni 

moliyalashtirishga qarshi kurashish sohasiga oid meʼyoriy hujjatlarga muvofiq soʻralgan hujjat va 

maʼlumotlar taqdim qilinmaganda, Bank mazkur shartnomani bir taraflama bekor qilishga 

xaqlidir. 

12.3. Mijoz yoki uning amaliyotlari xalqaro va milliy sanksiya taʼsir doirasiga tushganda, 

tushish havfi mavjud boʻlganda yoki xalqaro va milliy sanksiya taʼsir doirasiga tushishini aniqlash 

imkoniyati boʻlmaganda, mijoz amalga oshirayotgan operatsiyalar mijozning anketasidagi 

profiliga nomuvofiq boʻlganda bank shartnomani bir tomonlama bekor qilishga xaqlidir. 

12.4. Mijoz “Hamkorbank” ATBning ichki siyosatiga muvofiq “Taqiqlangan” mijozlar 

toifasiga kiritilgan taqdirda Bank mazkur shartnomani bir taraflama bekor qilishga xaqlidir. 

XIII. Taraflarning rekvizitlari 

BANK MIJOZ 

Chet el kapitali ishtirokidagi "Hamkorbank" 

aksionerlik tijorat banki. Bosh litsenziya: 

31.08.1991 №64 Uz.Res. MB. Andijon, 170119, 

pr. Babur, 85. Aloqa markazi: 0 800 1-200-200 

www.hamkorbank.uz  

e-mail: contact@hamkorbank.uz 

Mijoz nomi: "_____" MCHJ  

Manzil:  

INN:  

x/r   

tel: 

